
EditorialEditorial

En las komunidades sefardias ekspulsadas de Espanya, el djudeo-espanyol 
(ladino o djudezmo) se eskrivia en letras ebreas de la edad media asta el siglo 
vente. La ortografia se kambio a lo largo de las djenerasiones, aunque durante 
los dos ultimos siglos ya avia normas de eskritura bastante uniformas. Siendo 
ke la eskritura en letras ebreas no es komun oy en dia, se uzan agora munchas 
versiones de la ortografia en letras ebreas. Del medio del siglo vente, la 
mayoria de la eskritura en Ladino fue echa en letras latinas, ama estuvo muy 
divertida porke los eskritores adoptaron la ortografia de los paises ke bivian 
entre eyos, komo fransez, aleman, inglez, etc. 
La Akademia Nasionala del Ladino en Israel desidio de estableser reglas 
uniformes para la eskritura tanto en letras ebreas komo en letras latinas. Las 
reglas de eskribir Ladino en letras latinas ya estan kaji establesidas segun las 
reglas de Aki Yerushalayim en sus linias principales ke ya fueron akseptadas 
por la Autoridad Nasionala de la Kultura del Ladino i tambien en las reglas 
de la Akademia Nasionala del Ladino.
Este kuaderno detalya las reglas de la ortografia de Ladino en letras ebreas 
segun se desidio en la komite de ortografia ke inkluyo Yaakov Bentolila, 
David Bunis, Dov Cohen, Nivi Gomel, Margalit Matityahu, Eliezer Papo 
i yo komo presidenta. Yo tambien adjunti una introduksion ke eksplika la 
lista de reglas. David Bunis eskrivio un artikulo sovre la ortografia en letras 
latinas i trusho fotokopias i enshemplos ke ilustran sus argumentos. I dado 
ke en la Ḥaketia, el djudeo-espanyol de Maruekos, la eskritura es solo en 
letras latinas, Yaakov Bentolila formulo las reglas para eskrivir Ḥaketia 
espesialmente en palavras ke se usan en la forma djudeo-espanyola i en 
palavras non sefardias.
Munchas gracias a todos los ke ayudaron en este proyekto, a los miembros 
de la komite, a los autores, a los ke egzaminaron la edision del Ladino, 
especialmente a Nivi Gomel, a Alegra Amado i a Shmuel Refael, el sekretario 
akademiko de la Akademia Nasionala del Ladino en Israel.

La redaktora: Ora (Rodrigue) Schwarzwald  

Las reglas de la ortografia en Ladino en letras ebreasLas reglas de la ortografia en Ladino en letras ebreas

Notas jeneralas

Biervos de orijen ebrea o aramea ke son uzados en Ladino kedaran 
sigun la ortografia orijinala ebrea, por enshemplo: גרון (garon),  
.(kal hamira) כל חמירא ,(afilu) אפילו ,(mazal) מזל ,(sedaka) צדקה

Biervos de orijen ebrea o aramea ke son integrados i fuzionados 
en ladino kedaran sigun la ortografia ebrea, ama los morfemas 
ke no deriven de orijen ebrea seran eskritos sigun la ortografia 
fonemika del Ladino, por enshemplo: גרונודו (garonudo), צדקירו 
(sedakero), מזלוזו (mazalozo), דיזמזלאדו (dezmazalado), הצלחאג'י 
(azlahadji).

El resto de los otros biervos de kualker orijen se eskriven sigun 
la ortografia fonemika regular, komo se eksplikara aki adelantre.

Vokales

a – la vokal a sera eskrita kon alef (א) en el empesijo i adientro del 
biervo. A la fin del biervo sera eskrita kon he (ה), por enshemplo: 
 פאלאב'רה ,(kaftan) קאפ'טאן  ,(pasar) פאסאר ,(atakanar) אטאקאנאר
(palavra), דארה (dara).

e, i – las vokales e i i seran eskritas kon yod (י), por enshemplo: 
.(pishin) פישין ,(pipita) פיפיטה ,(bela) בילה ,(meter) מיטיר

o, u – las vokales o i u seran eskritos kon vav (ו), por enshemplo: 
 ,(puerpo) פואירפו ,(murio) מורייו ,(konsiderar) קונסידיראר ,(solo) סולו
 .(burla) בורלה

En los tekstos para la ensenyansa del ladino la vokal i sera puntuada 
kon hirik debasho de la yod (ִי ),  i  la  vokal  u sera puntuada kon 
shuruk en medio de la vav (ּו). No ay menester puntuar la yod ke 
reprezenta la vokal e i la vav ke resprezenta la vokal o.

Vokales adjuntadas en un biervo seran separadas una de la otra 

kon yod o kon alef, por enshemplo: מייל (miel), סיימפרי (siempre), 
 ,(ainda) אאינדה ,(embiar) אימבייאר ,(agua) אגואה ,(diente) דיינטי
 ,(bueno) בואינו ,(lingua) לינגואה ,(dezeo) דיזיאו ,(poezia) פואיזיאה
.(dia) דיאה ,(atuendo) אטואינדו

Konsonantes

Aki YerushalayimEnshemplosKondisionIPALetra ebrea

1. avlar, i, en, uno

2. guerta, dia, 
mueve, sea 

1. אב'לאר, אי, 
אין, אונו 

 2. גואירטה, 
דיאה, מואיב'י, 

סיאה

 vokal) א .1
primero)

 entre) א .2
vokales)

Ø
אל''ף

 (alef)

bueno, bakal, 
aboreser, ambezar

בואינו, באקאל, 
אבוריסיר, 
אמביזאר

bב
בּי''ת

 (bet)

vino, verguensa, 
avlar, vizavi 

ב'ינו, 
ב'ירגואינסה, 

אב'לאר, ב'יזאב'י
vב'

בי''ת 
 (bet rafa)

guezmo, agua, 
avagar, grande, 

agora

גואיזמו, אגואה, 
אב'אגאר, גראנדי, 

אגורה
g γג

גימ''ל 1 
(gimel)

djusto, djidio/
djudio, djudezmo, 

haradj

ג'וסטו, ג'ידייו/ 
ג'ודייו, ג'ודיזמו, 

חאראג'
ʤ (ğ)ג'

גימ''ל 2 
(gimel)

charshi, 
chiko, chapeo, 
chapachula,ich

ג''ארשי, ג''יקו, 
ג''אפיאו, 

ג''אפאג''ולה, איג''
ʧ (č)ג''

 גימ''ל 3 
(gimel)

Aki YerushalayimEnshemplosKondisionIPALetra ebrea

dizir, padre, 
verdad, edad, 

padre

דיזיר, פאדרי, 
ב'ירדאד, אידאד, 

דינגונו

(פאד'רי, 
ב'ירדאד',
איד'אד')

דל''תd (ð)(ד')  ד 

1. alaha, alel, 
arninu, beema 
(halakha, halel, 

harninu, behema) 

2. koza, kofiya

1. הלכה, הלל, 
הרנינו, בהמה

2. קוזה, קופ'ייה

 en) ה .1
biervos 
ebreos)

 vokal) ה .2
a en fin de 

biervo)

1. h  
Ø

2. a
ה''א

1. vaday, misva, 
misvot

2. torba, bukluk, 
bueno

1. ודאי, מצוה, 
מצוות

2. טורבה, 
בוקלוק, בואינו

 en) ו .1
biervos 
ebreos)

 vokales)  ו .2
o i u)

1. v

2. o u 
w

וי''ו

zarzavat/zarzava, 
azno, kaza, 

pezgado

זארזאב'אט/ 
זארזאב'ה, אזנו, 
קאזה, פיזגאדו

זי''ן z1ז

ijo, jurnal, mujer, 
bagaj 

איז'ו, ז'ורנאל, 
זי''ן Ʒ (ž)2ז'מוז'יר, באגאז'

Aki YerushalayimEnshemplosKondisionIPALetra ebrea

huego (~fuego), 
haragan, haber, 

aharvar

חואיגו (~פ'ואיגו), 
חאראגאן, חאביר, 

אחארב'אר

xח

ḥ
חי''ת

topar, batalik, 
estruir

טופאר, באטאליק, 
איסטרואיר

טי''תtט

1. ayde, eyos, rey, 
miedo, kuchiyo

2. meter, bivir/
bever, miel 

1. איידי, אייוס, 
ריי, מיידו, קוג''ייו

2. מיטיר, ביב'יר, 
מייל 

יי .1

vokales) י .2 
i i e)

1. j 
(y)

2. e, i 
(y)

יו''ד

1. kavod, 
mashkanta, 

haham, 
zehut~zahut, 

malah
2. huderia, Tanher 
[judería, Tanger]

1. כבוד, משכנתא, 
חכם, זכות, מלאך

2. כ'ודיריאה, 
טאנכ'יר

 en) כ .1
biervos 
ebreos)

en) כ׳ .2 
Ḥaketia)

1. k/x

2. x

כ''ף

limpio, batal, 
natural, luvia

לימפייו, באטאל, 
למ''דlלנאטוראל, לוב'ייה

miyo, madre, 
amaneser, tamam

מייו, מאדרי, 
מ''םmמאמאניסיר, טאמאם

Aki YerushalayimEnshemplosKondisionIPALetra ebrea

nadar, en, aman-
aman, intensión, 
manyana duenyo

נאדאר, אין, אמאן-
אמאן, אינטינסייון, 

דואינייו
נו''ןnנ

nyeto, banyo, 
manyana

נייטו, באנייו, 
מאנייאנה

ɲ (ñ)ני
נו''ן ויו''ד

safanoria, sutlach, 
sovre, esperar

סאפ'אנורייה, 
סוטלאג'', סוב'רי, 

איספיראר
סמ''ךsס

amida, arvot, 
maake, shavua 

tov, Yaakov

adear, ala

1. עמידה, ערבית, 
מעקה, שבוע טוב, 

יעקב

2. עאדיאר 
'לשנוא', עאלה 

'על'

 en)  ע .1
biervos 
ebreos)

 en) ע .2
Ḥaketia 
tambien 

en biervos 
arabos)

1. Ø 

2. ˁ עי''ן

pezgado, 
padre, aparejar, 
patladear, poyo

פיזגאדו, פאדרי, 
אפאריז'אר, 

פאטלאדיאר, פוייו
פּ''אpפ

furcha, fidel, 
fiero, ayifto, sufrir

פ'ורג''ה, פ'ידיל, 
פ'יירו, אייפ'טו, 

סופ'ריר
פ''א רפהfפ'

sedaka, sadik, 
Eres Israel, misva 

צדקה, צדיק, ארץ 
ישראל, מצוה

en) צ 
 biervos
ebreos)

sצד''י

Aki YerushalayimEnshemplosKondisionIPALetra ebrea

1. ke, korona, 
kapak, kunduria, 

kaminar

2. qasrear 
‘pasar el tiempo 

avlando’, 
shuqron, maqne 

‘nombres’

1. קי, קורונה, 
קאפאק, 

קונדורייה, 
קאמינאר 

2. שוק'רון, 
מאק'ני, ק'אסריאר 

'לבלות בשיחת 
רעים'

ק .1

en) ק'.2 
Ḥaketia)

1. k

2. qקו''ף

reushir, regla, 
korer, tiera, avrir

ריאושיר, ריגלה, 
קוריר, טיירה, 

אב'ריר
רי''שrר

deshar, 
enshalshar, 

pasharo, dushar

דישאר, 
אינשאלשאר, 

פאשארו, דושאר
שׁי''ןʃש

satan, simhat tora, 
arba veesrim

שטן, שמחת תורה, 
ארבע ועשרים

en) ש 
 biervos
ebreos)

sשׂי''ן

tora, shabat, tefila, 
taanit

תורה, שבת, 
תפילה, תענית

en) ת 
 biervos
ebreos)

t (ð)תי''ו

La lingua de los sefaradim en romanizasionLa lingua de los sefaradim en romanizasion

David M. Bunis

 Dezde la Edad Media i fina la meatad del dizimueven siekolo, tekstos
 eskritos en la lingua tradisionala de los sefaradim (kere dizir, en
 djudezmo o ladino o djudeo-espanyol)1 para meldadores ke profesavan
 aviertamente la relijion djudia se eskrivieron siempre en letras ebreas. Los
 djudezmoparlantes se identifikavan kon ditas letras, dandoles nombres
 komo ‘letra djudeka’,2 ‘letras djudezmas’,3 ‘letras judias’,4 ‘karakteres
 djudios’,5 ‘en nuestra lingua … en djudezmo’,6 ‘en djudezmo kon letras
 de Rashi’,7 ‘letras ebreas’8 o ‘ebraikas’,9 ‘karakteres ebreos o rabinikos
 (Rashi)’,10 ‘las letras santas’,11 o simplem ente ‘nuestra letra’ o ‘muestros
 propios karakteres’.12 (Sovre el uzo de la alefbed ebrea por eskrivir
 el djudezmo veigan el artikolo de Ora Rodrigue-Schwarzwald en la
 prezente puvlikasion.) De otra vanda, a la alefbed latina davan nombres
 ke amostravan dizidentifikasion, o identifikasion kon ‘el otro’, komo por
 egzempio ‘letra de goyim’,13 o ‘eskritura de goyim’,14 o la sinyalavan en
 opozision a las letras djudias (por egzempio, ‘los karakteres Rashi kontra
los latinos’).15 Eskriviendo en ebreo, el haham Moshe Ben Habib (1654-

 1696) de Yerushalayim nombro a las letras ebreas ‘ketav Israel’ [es dizir,
 eskritura de Israel] i a las letras latinas, ‘ketav agoyim aarelim’ [eskritura
 de los krisianos].16

 Un chiko numero de tekstos ke sovrebiven de la Espanya medievala,
 eskritos por djidios para djidios, aparesen en letras latinas; ama ditas
 kompozisiones fueron kriadas para los anusim ke kedaron en Sefarad
 despues del gerush.17 Eyos bivian komo krisianos, guadrando sus relijion
 djudia en sekreto. Achakes de la inkizision les era asur de mantener en
 sus kazas eskrituras en letras ebreas; al pareser, eyos ya no konosian afilu
 la alefbed djudia. Las puvlikasiones djudias ke salieron a lus para los
 djidios ‘espanyoles portugezes’ de Ferrara, Venezia, Amsterdam i Londra
 fueron i eyas estampadas en letras latinas por el mezmo sebep: siendo
 eyos desendientes de anusim ke tornaron al djudezmo en ditas sivdades, el
 primo dor no konosia del todo la alefbed ebrea, i tenia menester de livros
 djidios en letras latinas. Ama el rov de los sefaradim del Imperio Otomano
 i de la Afrika del safon eran desendientes de djidios neemanim ke fueron




